
ПеШГУФТОР

   Пешрафти њар миллат ва шукуфоии
   њар давлат усулан ба маърифату дониши
   њар фард ва дар маљмўъ, ба сатњи фарњан-
   ги љомеа вобастагии ќавї дорад1.
       Э.Рањмонов

Имрўзњо мо тантанаи љашни бузурги таърихии миллати 
тољик – бистумин солгарди Истиќлолияти давлатии Тољикис-
тонро интизорем. Бо гузашти њазор сол, баъд аз Сомониёни 
бузург, соли 1991 дар харитаи сиёсии љањон давлати нави 
миллї - Љумњурии Тољикистон арзи њастї намуд. Роњи пурпечу 
фарозро тай намудани мардуми тољик ба садсолањо баробар 
мебошад. Истиќлолияти давлатии Тољикистони ба осонї ба 
даст наомадааст. Албатта расидан ба озодии сиёсї, иќтисодї, 
фарњангї ва мустаќилият дар зимомдории давлат яке аз 
талошњои муњими миллати мо буд.

Танњо шахси хирадманду бомаърифат ва ватандўсту 
фарњангпарвар дар љањони мутамаддин маќоми шоистаро 
соњиб шуда, дастовардњои истиќлолиятро њифзу пуштибони 
карда метавонад. Чунон чї љаноби Олї, мўњтарам Эмомалї 
Рањмон дар суханрониашон дар маљлиси тантанавї бахшида 
ба 15-солагии Истиќлолияти давлатии Љумњурии Тољикистон 
мегўянд: «Ман бори дигар ба мардуми Шариф ва бонангу номуси 
Тољикистон, инчунин  ба љавонони боѓайрати Ватани соњиб-
истиќлоламон мурољиат карда мегўям: њамеша бояд дар хотир 
дошт, ки тањкими истиќлолият ва давлатдории миллї танњо бо 
дониши комил, ифтихори миллї ва эњсоси ватанпарастї, дарки 
масулияти ватандори муясар мешавад.

Истиќлолияти Љумњурии Тољикистон ба зиммаи кормандони 
соњаи фарњанг, алалхусус китобдорон вазифањои нав ба навро 
мегузорад. Имрўз хазинаи маънавии љумњурї бояд бойтару 

1.  Рањмонов Э.Ш. Таъкидњои Президенти Тољикистон Эмомалї Шарифович Рањмонов дар 
бораи мактаб ва маориф.- Душанбе, 2005.- С.16.

рангинтар бошад ва имконияти васеътари ќонеъ гардонидани 
талаботи маънавї ба вуљуд биёяду дастовардњои тамаддуни 
умумибашарї дастраси њамагон бошад.  

Таљрибаи фаровони китобдорон ва осори чопии олимони 
соњаи китобдорї имкон медињанд, ки ин вазифањои муќаддас 
дар амал тадбиќ гарданд. 

Давраи Истиќлолият барои тањкими њисси миллии тољикон 
ва дар ин замина бањри бузургдошти анъанањои миллї, ба вижа 
китобу китобдорї имконияти васеъ оварда истодааст.

Тайи солњои Истиќлолияти кишвар кормандони китобхонањо 
як ќатор чорабинињо, аз ќабили мањфилу вохурї, конфронсњо 
ва ѓайра, созмон доданд, ки онњо ба хонандагони хушзавќ хеле 
писанд омаданд. Тавассути чорабинињои судбахш китобдорон 
наврасонро бо осори адибони шинохта ва навќаламони нави 
ба арсаи адабиёт воридгардида, олимон ва адабиёти тозанашри 
соњањои мухталиф ошно намуда, дар баланд гардидани сатњи 
маърифатию фарњангии онњо сањм гузоштанд.

Аз ин рў, мо ба китобдорон тавсия медињем, ки боз њам бањри 
баланд бардоштани сатњи маърифату дониши насли наврас 
кўшиш намоянд. Зеро Истиќлолият дастоварди муњимтарини 
таърихи миллати мост ва мањз фарзандони бо нангу номус 
ќадру ќиммати ин руйдоди сарнавиштсозу фархундаро њифз 
карда метавонанд. 

Китобдорон дар рўзњои фархундаи истиќлолияти кишвар 
насли наврасро дар руњияи ватандўстї, ахлоќи хамида ва 
њуввияти миллї тарбия намоянд ва тавассути китоб роњнамои 
онњо бошанд. Зеро маводи чопии дар китобхонањо љамъовар-
дашуда истифодабарандагонро дар раванди корњои тарѓиботию 
ташвиќотї бо онњо аз наздик ошною шинос карда метавонанд.

Китобдорони китобхонањои бачагона ва мактабї дар ин 
давра бояд сањми муносиби худро гузоранд. Бахшида ба ин 
санаи муњим дар китобхонањо њафтањои китобу намоишњои 
китобї, мањфилњои адабию бадеї, хулосањои библиографї, 
конфронсњои хонандагон ва сўњбатњои гурўњї дар мавзўъњои 
«Фарњанг ва истиќлолият», «Ватанам - Тољикистон», «Рушди 
илму фарњанг дар даврони Истиќлолияти кишвар», «Китобхона 
барои такмили дониши толибилмон», «Дастовардњои наврасон 
дар даврони соњибистиќлолии Тољикистон», «Кўдакон-ояндаи 

миллат», «Забони миллат-пояи давлат», «Адибон, наврасон, 
китобхона ва истиќлолияти кишвар», «Рушди мусиќї дар 
зарфи 20 соли Истиќлолият», «Фарњанг њастии миллат аст», 
«Истиќлолият ба мо чї дод», «Њамдилї аз њамзабонї бењтар 
аст», «Сулњи тољикон намунаи ибрат мебошад», «Мирзо Тур-
сунзода - сарояндаи сулњу дўстї» ва ѓайрањо ташкил ва созмон 
додан мумкин аст.

Дар назди шўъбаи хизматрасонии китобхонањо ташкил на-
мудани рафњои махсуси китобњо тањти унвонњои «Асарњои 
даврони истиќлолро истифода баред», «Сањми Эмомалї Рањмон 
дар рушди давлати соњибистиќлоли Тољикистон», «Асарњои 
тозанашри даврони истиќлол» ва ѓайрањо мувофиќи маќсад аст.

Барои омўзиш ва тарѓиби «Паёми Президенти Љумњурии 
Тољикистон Эмомалї Рањмон ба Маљлиси Олии Љумњурии 
Тољикистон» (2011) китобдорон чорабинињои гуногунро низ 
ташкил карда метавонанд. Ба монанди - намоишњои китобї 
бо номњои «Самтњои асосии рушди иќтисодии Тољикистон», 
«Рушди соњаи энергетикаи мо», «Афзалиятњои соњаи маорифи 
кишвар», «Маориф ва фарњанг дар даврони соњибистиќлолии 
Тољикистон», хулосаи библиографї дар мавзўњои «Рушди иљ-
тимоии љомеа», «Њифзи ёдгорињои таърихї дар Тољикистон», 
«Масъулияти падару модар дар тарбияи фарзанд» ва ѓайрањо. 
Њамаи ин корњоро китобдорон ба истиќболи 20- солагиии 
Истиќлолияти давлатии Тољикистон тибќи наќшаи муайян тар-
тиб дода, онро ба анљом мерасонанд.

Дар остонаи љашни Истиќлолияти давлати Тољикистон мо 
бояд ба ояндаи он бо чашми неку умедворї нигарем. Бо саъю 
кўшиши китобдорон мо метавонем, ки сафи хонандагон ва 
теъдоди дињиши китобу маводро зиёд намоем.  

Дар дастури мазкур барои сањмгирї дар давраи пешазљашнї 
чунин шаклњои корњои оммавиро ба шумо китобдорон ва 
роњбарони хониш пешнињод менамоем:

1.Наќшаи намоиши китобї тањти унвони «Тољикистон – 
кишвари соњибистиќлол».

2.Наќшаи субњи адабї бо номи «Файзи истиќлол».
3. Матни мањфили саволу љавоб тањти унвони «Истиќлолият 

– рамзи саодати миллат ».

4.Наќшаи картотекаи библиографї – «Тољикистони соњиб-
истиќлол дар  тўли бист сол».

ТОЉИКИСТОН-КИШВАРИ СОЊИБИСТИЌЛОЛ
/Наќшаи намоиши китобї/

Ќисми 1.   Истиќлолият баќои давлату миллат.

Иќтибос:      «Эњтиром ба Ватан, ифтихор ба  Тољикистони 
                        азиз, дўст доштани њар гўшаву  канори он  аз 
                        дуруст мутолиа кардани китоб  ва азбар 
                       кардани мазмуни матнњои  он ба  даст меояд»1. 

 Ќисми 2.  Тољикистон – Ватанам, ифтихорам.

 Иќтибос:   Ватан бар љалолу бар шонат ќасам,
                      Ба покии рўди равонат ќасам.
                     Ба кўњу ба дашту ба домони ту,
                     Ба мурѓи баланд ошёнат ќасам.
     Муњаммадзамони Фирўз.

ФАйЗИ ИСТИЌЛОЛ1

/Наќшаи мањфили субњи адабї/

1.Сухани ифтиттоњии мутасаддии мањфил ё китобдор. 
2.Баромади китобдор оиди мавзўи «Истиќлолият-ормони 

њазорсолаи миллат».
3.Баромади адибон боботи шеърњои тозаэљод дар даврони 

соњибистиќлолии кишвар.
4.Ќироати шеърњо аз љониби кўдакон тањти унвони «Мо 

зодаи истиќлолем».
4.Суруд, раќс ва сањначањо дар иљрои хонандагони китоб-

хона.
5.Саволу љавоб оид ба мавзўи «Истиќлолият – рамзи саодати 

миллат».
Аз рўи имконот дар охири мањфил ба хонандагони фаъол  

тўњфањои хотиравї супоридан лозим аст. Ин барои љалб 
ва њисси бедории раѓбати хонандагон мусоидат мекунад. 

1. Истифодаи «Сенарияи композитсияи адабї-бадеї»-и њамноми дастури «Пайвандгари 
аслњову наслњо»-и КДБЉ ба номи М.Миршакар (2011.-С.45-50) ба фоидаи кор аст ва 
адабиётро аз ќисмати намоиши кито¬бї истифода баред.

Гузаронидани хулосаи библиографиро дар назди намоиши 
китобњо низ ба назар гиред. 

ИСТИЌЛОЛИЯТ – РАМЗИ САОДАТИ МИЛЛАТ1

(Матни мањфили саволу љавоб)

Савол: Истиќлолият чист?
Љавоб: Истиќлолият ин шарафу номуси ватандорї, ифтихор 

аз давлату миллати   хеш аст…
Савол: Истилолияти Љумњурии Тољикистон кадом сол эълон 

карда шуд?
Љавоб: 9 сентябри соли 1991 Шўрои Олии Тољикистон 

Истиќлолияти Љумњурии Тољикистон эълон намуд.
Савол: Кай Тољикистон узви Иттињоди Давлатњои  Мустаќил   

шуд?
Љавоб: 21-уми декабри  соли 1991 Тољикистон.
Савол: Аввалин интихоботи умумихалќии Президенти 

Љумњурии   Тољикистон кай баргузор гардид?
Љавоб: 24- уми ноябри соли 1991.
Савол: Аввалин   Президенти  Тољикистон  кї  буд?
Љавоб: Ќањњор Мањкамов.
Савол: Эмомалї Рањмон кай Раиси Шўрои Олии Тољикистон 

ва кай  Президенти Љумњурии Тољикистон интихоб  шуд?
Љавоб: Ноябри соли 1992 Раиси Шўрои Оли Тољикистон ва 

ноябри соли 1994 Президенти Љумњурии Тољикистон.
Савол: Созишномаи уммумии истиќрори сулњ ва ризояти 

миллї кай ба имзо расид? 
Љавоб: 27- уми июни соли 1997.
Савол: Пули нави миллии Тољикистон - сомонї кай ба 

муомилот бароварда шуд?
Љавоб: 30-уми сентябри соли 2000.
Савол: Дар Тољикистон чанд њизб амал мекунад ва онњоро 

номбар  кунед?
Љавоб:  7  њизб: ЊХДТ,  ЊКТ,   ЊНИТ, ЊДТ,  ЊСДТ  ЊСТ,  

ЊИИТ.  

1. Вобаста ба гурўњи хонандагон миќдори саволу љавобро зиёд карда метавонед.

Савол: Президенти мамлакатамон аъзои кадом њизб мебо-
шанд?

Љавоб: Аъзои   Њизби халќии демократии Тољикистон. 
Савол: Бунёдгузори адабиёти муосири тољик кист ва ў бо 

кадом унвони олии кишвар сарфароз сазовор дониста шудааст?
Љавоб: Садриддин Айнї бо унвони Ќањрамони Тољикистон 

сарфароз  аст.
Савол: Дар Тољикистон кадом љашнњоро ќайд мекунанд?
Љавоб: Соли нави милодї, иди модарон, иди Рамазон, иди 

Ќурбон, Наврўз, 1-уми май, 9-уми май, рўзи Вањдати миллї, 
рўзи истиќлолияти давлатии Љумњурии Тољикистон, рўзи 
Сарќонуни (Конститутсияи) Љумњурии Тољикистон ва ѓайра.

Савол: Асари «Намунаи адабиёти точик» ба кї тааллуќ 
дорад?

Љавоб: Садриддин Айнї.

ТОЉИКИСТОН СОЊИБИСТИЌЛОЛ ДАР ТўЛИ БИСТ СОЛ
(Наќшаи картотекаи библиографї)

1. Адабиёти љомеашиносї.
2. Адабиёт оид ба иќтисодиёт.
3. Адабиёт оид ба давлат ва њуќуќ.
4. Адабиёт оид ба масъалањои њарбї - ватандўстї.
5. Адабиёт оид ба иљтимоиёт ва суѓурта.
6. Адабиёт оид ба фарњанг ва њунар.
7. Адабиёт оид ба забон ва забоншиносї.
8. Адабиёти табиатшиносї.
9. Адабиёти соњаи тиб.
10. Адабиёти техникї.
11. Адабиёти кишоварзї.
12. Адабиёт оид ба варзиш ва тарбияи љисмонї.
13. Адабиёт оид ба таърих.
14. Адабиёти соњаи адабиётшиносї.
15. Адабиёти оид ба географияи Тољикистон ё худ кишвар-

шиносї.
16. Адабиёти бадеї.
17. Адабиёти мамлакатњои хориљї оид ба Тољикистон…

Маводро дар ќисматњои картотека аз рўи љадвали универ-
салии дањќисма љобаљо намуда, синну соли наврасонро ба 
инобат гиред ва агар маводи љамъоварда кифоя бошад, ќис-
матњои алоњидаи «Барои Шумо талабагони синфњои 1- 4… 10-
11» ё худ «Хориљиён нисбати Љумњурии соњибистиќлоли мо», 
«Адибони муосири тољик барои Шумо наврасон», «Барои 
мутолиаи талабагони синфњои 5-8 муфид мебошад», «Олимони 
даврони соњибистиќлоли кишвар», «Табиати дилорои кишва-
рам – Тољикистон», «Шеърњо… бахшида ба Тољикистони со-
њибистиќлол» ва ѓайраро низ таъсис дода метавонед.

Барои пешбурди корњои пешазљашнї ва љустуљўи мавод 
дастурњои зерини батабърасидаи китобхона - марказњои мето-
дии шањрию ноњиявї, вилоятию љумњуриявии кишварамон 
кўмак расонида метавонанд.

